
TULAFONO TAU FAAOFI O TEUTEUGA O LE 

TULAFONO O LE FAALAPOTOPOTOGA O 

SUESUEGA FAASAIENISI A SAMOA 2014 

 

 

SAMOA 

 

 

Faamatalaga e Faamalamalama ai 

 

Faatomuaga 
 

 

Ua taumafai le Tulafono Tau Faaofi e teuteu le Tulafono 

autu, ina ia avanoa ai le tauaveina e le Faalapotopotoga o 

Suesuega Faasaienisi a Samoa, o suesuega o nakoti ma 

taumafa.  
 

 

Fuaiupu: 

 

Fuaiupu 1: - ua taua ai e faapea, o le a taua le Tulafono 

Tau Faaofi o le Tulafono o Teuteuga o le 

Tulafono o le Faalapotopotoga o Suesuega 

Faasaienisi a Samoa 2014, pe a oo i le taimi 

e faamamaluina ai. O le a amata 

faamamaluina le Tulafono, i se aso e tuuina 

i ai le maliega a Le Ao o le Malo.  

Fuaiupu 2: - ua teuteu ai le fuaiupu 4 ina ia aofia ai 

suesuega auiliili o nakoti ma iloiloga o 

aafiaga tau siosiomaga e avea ma sini o le 

Faalapotopotoga.   

Fuaiupu 3: - ua teuteu ai le fuaiupu 5, ina ia aofia ai le 

suesuega auiliili o nakoti, e avea o se 

galuega tauave a le Faalapotopotoga, e aofia 

ai le faatinoga o suesuega auiliili ma suega 

faataitai o taumafa, ma e faapena foi i 

iloiloga o aafiaga tau siosiomaga, e avea o 

se galuega tauave a le Faalapotopotoga.  

 

 

 
  

…………………………........................................………… 

(Hon FAAMOETAULOA Ulaitino Dr. Faale Tumaalii) 

MINISITA O PUNAOA FAALENATURA 

MA LE SIOSIOMAGA  

TULAFONO TAU FAAOFI O TEUTEUGA O LE 

TULAFONO O LE FAALAPOTOPOTOGA O 

SUESUEGA FAASAIENISI A SAMOA 2014 

 

 

 

 

 

 

 

 

 

 

SAMOA 

 
Faatulagaina o Aiaiga 

 

1. Igoa puupuu ma le 

amataga 

2. Ua teuteuina le fuaiupu 4 

3. Ua teuteuina le fuaiupu 5 

 

 

__________ 

 

2014, Nu. 

 

O SE TULAFONO TAU FAAOFI UA TAUA 

 

O SE TULAFONO e teuteu ai le Tulafono o le 

Faalapotopotoga o Suesuega Faasaienisi a Samoa 

2008 (“Tulafono autu”). 

 

UA FAIA e le Fono Aoao Faitulafono a Samoa i totonu o le 

Palemene ua potopoto e faapea: 

 

1. Igoa puupuu ma le amataga-(1) E mafai ona taua 

lenei Tulafono o le Tulafono o Teuteuga o le Tulafono o le 

Faalapotopotoga o Suesuega Faasaienisi a Samoa 2014. 

(2) E amata faamamaluina lenei Tulafono i le aso e 

tuuina i ai le maliega a Le Ao o le Malo. 

 

2. Ua teuteuina le fuaiupu 4 - I totonu o le fuaiupu 4 o 

le Tulafono autu: 

(a) mo le faailoga piriota o i le faaiuga o le 

parakalafa (e) ia suia i le semi kolona; ma 

  



3 
 

(b) i le tuanai ai o le parakarafa (e) ia faaofi e faapea: 

 

“(f) ia faia o suesuega auiliili  o nakoti po o 

tagata e faapogai ai mo faamoemoega o 

suesuega ma moliaga o soligatulafono; 

ma 

(g) faatino o iloiloga o aafiaga tau siosiomaga.”. 

 

3. Ua teuteuina le fuaiupu 5 - I totonu o le fuaiupu 5         

o le Tulafono autu: 

(a) i le faafuaiupu (1): 

(i) i le tuanai ai o le parakalafa (a)(iv), 

ia faaofi e faapea: 

 

“(v) ia faia suesuega auiliili o nakoti po o tagata e 

faapogai ai mo faamoemoega o suesuega 

ma moliaga o soligatulafono; ma”; ma 

 

(ii) mo le faailoga piriota o i le 

faaiuga o le parakalafa (g) ia suia e faapea 

“; ma”; 

(iii) i le tuanai ai o le parakalafa (g) ia 

faaofi e faapea: 

 

“(h) ia faatino iloiloga o aafiaga tau 

siosiomaga.”; ma 

 

(b) i le tuanai ai o le faafuaiupu (3) ia faaofi e faapea: 

 

“(4) E mafai e le Faalapotopotoga ona: 

(a) tauaveina suesuega auiliili ma suega faataitai 

e manaomia o taumafa i lalo o so o se 

tulafono o taumafa po o isi tulafono; ma 

(b) tuuina atu lipoti po o tusi faamaonia e 

faatatau i suesuega auiliili ma le suega 

faataitai o taumafa i lalo o le parakalafa 

(a).”. 

 

__________ 


